
W lĕće 1900 Krakowska uniwersita swjeći na swjedźeńske 

waśnje połtysacletny jubilej swojich sławnych stawiznow. Tu- 
tón jubilej ma bjezdwčlnje ważny wuznam za cyly słowjanski 
wĕdomostny swet a za jeho literariske kruki; won ma tez swój 
historiski wuznam za nas Serbów, baj samo za cyly łuźiski 
a miśnjanski kraj, t. j. za cylu zastarsku miśnjansku dijccezu. 
Iliźom w prenich lĕtach po załoźenju Krakowskeje uniwersity 
sylne wójmidła zjednocachu luźisku a miśnjansku studowacu 
młodźinu z młodym sydłom wĕdomostneje dźeławosće na- 
twarjenym na brjozy módrcje Wisły, při podnóżach Karpat- 
skich Ho row. Z bĕhom letstotkow tutę wójmidla so roz- 
torźechu, baj samo jicli wopomnjeće je so w pomjatku Juda 
zhubiło, kaž mhłowina na njebjeśćinje; tuz budźe mi dowolene, 
netčišemu splahej přispomnić tutón wot .rowjeńkow cyle za- 
byty staw kulturneje historije Luźiskcho kraja.

W zahim gotiskim srjedźoweku wedomostne źiwjenje be 
zjednoćene w uniwersitach; uniwersitne wustawy bĕchu z naj- 
rjeńśim kćewom duchowneje dźeławosće tamniśich časow, bechu 
podobne studni źiwjenja, z kotrejeź źórleśe wokřewjaca woda 
mudrosće, kaź je so wuprajił arcywójwoda Albrecht rakuski 
při załoźenju uniwersity Frciburgskeje.*)  Dolhe leta Bolonja 
a Pariz ze swetosławnym rjadom swojich wućerjow a z wulkim 
čisłom wučownikow zyboleśtaj so z nazdala cyłemu europiskemu 
swĕtej kaź dwĕ jasnej hwĕzdźe na zmróćenym wobhladźe; do

*) HI. Janssen, Geschichte des deutsehen Volkes. I. Freiburg i. B. 
1876, str. 67.

Bolonje khwatachu prawiznicy, do Pariza theologojo ze wše- 
Jakich, baj samo z najdalšich stron. Hišće při kóncu srjedźo- 
wĕka w lĕće 1495 w Parizu je so ličilo 15 000 studentów, 
z tutych pak bĕ znajmjeńša 9000 wukrajnych*)  W Nemcach 
a powšitkownje w centralnej Europje dolhi čas uniwcrsitetnych 
zarjadowani njeznajachu; jeno w „nĕmskim Romje“ t. j. w Kólnje 
kćĕješe theologiske studium generale w klóstromaj Domini
kanów a Franciskanow; prĕnja teju šulow je swoju slawu do
była přcz Alberta Wulkeho a Tomasa z Aquino, druha 
pak přez nic mjenje wustojncho Dunsa Scota; do nĕmskeho 
Roma přićahowachu čerpać wokřewjenje ze studnje mudrosće 
nic jeno mlodźency ze wšelakich nemskich kraj ino w, ale tež ze 
Sotiskeje, Šwedowskeje a Danskeje. Dolho bĕše Koln z je- 
ničkim zórlom wedomosćow za Nemsku a susodne kraje, z naj- 
mjenša na theologiskim polu. Haklc w Praży so srjedź 
XIV. letstotka prenje pruhi swetla rozšerjachu. Wukublany 
pod francozskim wliwom Karl luxemborgski, kral česki a 
romsko-nemski kejžor je w tutom mesće rozserjal duchowne a 
wumjelskc źiwjenje, přejasnjene z ideałom romaniskeje kultury. 
Za přetwarjenje Pražskeje domskeje cyrkwje je won wubjer- 
neho francozskeho wumjelca Matiasa z Arrasa přiwolal; hród 
na Hradčanach je natwaril na podobu Parizskeho Louvra, hród 
pak na Karlśtynje na podobu bamžoweho broda w Avignonje. 
Basnjef Petrarca je jako bóść na Karłowym dworje pre- 
bywal w leće 1356; kusk prjedy přebywaše tam teź znaty 
Cola di Rienzi.**)  W lĕće 1348 bu Pražska uniwersita za- 
ložena, prĕnja a najstarša we wšitkich slowjanskich a nemskich 
krajach powšitkownje. Bórzy potom susod Karla, Kazimĕr 

*) Tamie str. 71.
**) Lamprecht. Deutsche Gescliiclite. V. I. dźĕl. Barlin 1894.

Str. 157, 183.

Wulki, kral polski, w Krakowje w lĕće 1364 uniwersitny 
wustaw na podobu Bolońskeje a Padowskeje uniwersity do 
źiwjenja zawoła. Sitąue ibi scienciarum preualencium Mar
garita, ut riros producat consilij maturitate conspicuos, rir- 
tutum ornatibus redimitos, ac diuersarum facultatum eruditos, 
fiatąue ibi fons doctrinarum irriguus, dc cujus plenitudine 
hauriant uniuersi literalibus cupientes' inbui dociimentis, je 
krasnje wuprajil tutón kral w zaloźeriskej lisćinje.*)  Na tajke 
wašnje w pĕsćenju wčdomostneho źiwjenja dwaj bratrowskej 
slowjanskej narodaj a krajej přesćĕžeštaj nĕmski; we tym času, 
hdyž hižo Praźska uniwersita kćeješe a Krakowska do źi
wjenja stupi, dospolne uniwersitne wustawy njebĕchu hišće 
znate w Nĕmskej. Jenož kusk pozdźiśo buchu zaloźene uni
wersity we Widni (1365), Heidelbergu (1385), Kólnje 
(1388) a Erfurće (1392). Ze XV. lĕtstotka pokhadźeju Lipsk 
(1409), Rostock (1409), Lovanium (1424), Greifswald 
(1456), Freiburg a Basel (1460), Ingolstadt a Trier 
(1472), Mohuč a Tubingen (1476—77), skóncnje do XVI. let- 
stotka bizo sluśatej uniwersiće Wittenberg (1502) a Frank
furt n. Wódru (1506).

*) Muczkowski. Wiadomość o założeniu uniwersytetu Krakowskiego. 
Kraków. 1849. Str. 54.

Preni zaloźk Krakowskeje uniwersity dolho njewob- 
stojeśe. Nadobne źadanje Kazimera Wulkeho wuprajene w za- 
loźeńskej lisćinje, zo by miody wustaw móhl so stać z polnym 
źórlom wedomosćow, njeje so bohuźel dopjelnilo. Po smjerći 
tutoho krala, poslednjeho z Pjastoweje swójby, knjeźacelio na 
kralojskim sydle (1370), w času domjaceje wojny a swarow, 
kotreź so źolmowachu tehdom w polskim kraju, Kazimerska 
uniwersita cyle zańdźe a spadny. Hakle při kóncu XIV. let- 
stotka dobra a rozomna kralowna Hedwiga w poślednich

khwilach żiwjenja swojełio mandźelskeho, krala Władysława 
Jagełu, k wubudźenju uniwersity w Krakowje pohnu; też 
weruspodobnc je, zo je so sławny Mateuš z Krakowa, 
Prażski, potom pak Heidelbergski uniwersitny wučef, kotryż 
w ł. 1391 w swojim narodnym mesće přebywaše, wobdźĕlił při 
přihotowacycli prócowanjach w tutym nastupanju.*)  Bórzy po 
smjcrći kraloweje Ilcdwigi Krakowska uniwersita z nowa na 
jewisćo wódomostneje dźeławosee stupi w 1. 1100, zarjadowana 
na podobu Pariżskeje Sorbony; tutón kroć, założona na cyłe 
krntym podlbżku, wona zapoea nowe żiwjenje do dollieho a 
zbožowncho přichoda. Z prenirn rektorom Im pomjenowany 
Stanisław ze Skarbimira.

*) Sommerlad. Mattliaeus von Krakau. Inaugural-Dissertation. Halle. 
1891. Str. 26.

